
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
tes রবীন্দ্র-রচনাবলী
পারি ; ৬ষ্ঠার মধ্যে যথার্থ ইংরেজকে, যথাৰ্থ শ্ৰীস্টানকে, যথার্থ মানবকে বন্ধুভাবে অত্যন্ত নিকট দেখবার সৌভাগ্য আমার ঘটেছিল। আজ মৃত্যুর পরিপ্রেক্ষণীতে আর্থসম্পর্কহীন ঠার নিভীক মহত্ব আরো জ্যোতির্ময় হয়ে দেখা দিয়েছে। তার কাছে আমার এবং আমাদের সমন্ত জাতির কৃতজ্ঞতার নানা কারণ আছে, কিন্তু ব্যক্তিগতভাবে একটি কারণে আমি তার কাছে বিশেষ কৃতজ্ঞ। তরুণবয়সে ইংরেজি সহিত্যের পরিবেশের মধ্যে যে ইংরেজ জাতিকে আমি নির্মল শ্ৰদ্ধা একদা সম্পূচিত্তে নিবেদন করেছিলেম, আমার শেষ বয়সে তিনি তারই জীৰ্ণতা ও কলঙ্ক -মোচনে সহায়তা করে গেলেন। তার স্মৃতির সঙ্গে এই জাতির মর্মগত মাহাত্ম্য আমার মনে ধ্রুব হয়ে থাকবে। আমি এঁদের নিকটতম বন্ধু বলে গণ্য করেছি এবং সমস্ত মানবজাতির বন্ধু বলে মান্য করি। এঁদের পরিচয় আমার জীবনে একটি শ্ৰেষ্ঠ সম্পদরাপে সঞ্চিত হয়ে রইল। আমার মনে হয়েছে, ইংরেজের মহত্বকে ঐরা সকলপ্রকার নীেকোডুবি থেকে উদ্ধার করতে পারবেন। এঁদের যদি না দেখতুম এবং না জানতুম তা হলে পাশ্চাত্য জাতির সম্বন্ধে আমার নৈরাশ্য কোথাও প্রতিবাদ পেত না ।
এমন সময় দেখা গেল, সমন্ত যুরোপে বর্বরতা কিরকম নগ্নদন্ত বিকাশ করে বিভীষিকা বিস্তার করতে উদ্যত । এই মানবাপীড়নের মহামায়ী পাশ্চাত্য সভ্যতার মজার ভিতর থেকে জাগ্রত হয়ে উঠে আজি মানবাত্মার অপমানে দিগন্ত থেকে দিগন্ত পর্যন্ত বাতাস কলুষিত করে দিয়েছে। আমাদের হতভাগ্য নিঃসহায় নীরন্ধ অকিকানতার মধ্যে আমরা কি তার কোনো আভাস পাই নি ।
ভাগ্যচক্রের পরিবর্তনের দ্বারা একদিন না একদিন ইংরেজকে এই ভারতসাম্রাজ্য ত্যাগ করে যেতে হবে। কিন্তু কোন ভারতবর্ষকে সে পিছনে ত্যাগ করে যাবে ? কী লক্ষ্মীছাড়া দীনতার আবর্জনাকে । একাধিক শতাব্দীর শাসনধারা যখন শুক হয়ে যাবে, তখন এ কীবিতীর্ণ পঙ্কশয্যা দুর্বিবহ নিকলতাকে বহন করতে থাকবে। জীবনের প্রথম আরতে সমন্ত মন থেকে বিশ্বাস করেছিলুম ঘুরোপের অন্তরের সম্পদ এই সভ্যতার দানকে । আর আজ আমার বিদায়ের দিনে সে বিশ্বাস একেবাৱে দেউলিয়া হয়ে গেল। আজ আশা করে আছি, পরিত্রাণকর্তার জন্মদিন আসছে আমাদের এই দারিদ্র্যালতি কুটিরের মধ্যে ; অপেক্ষা করে থাকবে, সভ্যতার দৈববাণী সে নিয়ে আসবে, মানুষের চরম আশ্বাসের কথা মানুষকে এসে শোনাৰে এই পূর্বদিগন্ত থেকেই। আজ পরেরদিকে যাত্রা করেছি-পিছনের ঘাটে কী দেখে এলুম, কী রেখে এলুম,ইতিহাসের কী অকিঞ্চিৎকর উদ্দিষ্ট সভ্যতাভিমানের পরিকীর্ণ ভগ্নতৃপ! কিন্তু মানুষের প্রতি বিশ্বাস হারানো পাপ, সে বিশ্বাস শেষ পর্যন্ত রক্ষা করব। আশা করব, মহাপ্রলয়ের পরে বৈরাগের মেঘমুক্ত আকাশে ইতিহাসের একটি নির্মল আত্মপ্রকাশ হয়তো আরম্ভ হবে এই পূর্বাচলের সূর্বেদিয়ের দিগন্ত থেকে। আর-একদিন অপরাজিত মানুষ নিজের জয়যাত্রার অভিযানে সকল বাধা অতিক্রম করে অগ্রসর হবে তার মহৎ মৰ্যদা ফিরে পাবার পথে। মনুষ্যত্বের অন্তহীন প্ৰতিকারহীন পরাভবকে চরম বলে বিশ্বাস করাকে আমি অপরাধ মনে করি ।

		 এই পাতা শেষ সম্পাদিত হয়েছে ১৫:২৩টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

